
Seduta tat-13 ta' Gunju, 2013

Appell Civili Numru. 83/2012/1

Ryan Briffa
V.
Avukat Generali

Preliminari

1. Dan huwa appell tar-rikorrent Ryan Briffa minn
digriet moghti mill-Prim’ Awla tal-Qorti Civili
Kostituzzjonali) fil-21 ta’ Marzu 2013 |i permezz tieghu
cahdet it-talba tieghu li saret bir-rikors tieghu tal-1 ta’ Frar

2013.

Rikors promotorju tar-rikorrenti Ryan Briffa

2. Bir-rikors tieghu tal-5 ta’ Dicembru 2012 ir-rikorrent
Ryan Briffa talab lill-ewwel Qorti:

“1.  tiddikjara li fil-konfront ta’ Ryan Briffa kien hemm
ksur tal-Artikolu 6 fair trial u I-Artikolu 7 tal-Konvenzjoni
Ewropeja u I-Artikolu 39 tal-Kostituzzjoni,

‘2. thassar u tannulla l-erba’ sentenzi illi nghataw fil-15
ta’ Mejjui 2012 mill-Qorti tal-Magistrati (Malta) bhala Qorti
ta’ Gudikatura Kriminali u tirrimetti |-istess atti biex jigu
decizi quddiem il-Qorti tal-Magistrati diversament
preseduta u skont il-verbal tal-istess prosekuzzjoni illi fil-
konfront ta’ Ryan Briffa riedet illi jkun applikat |-Artikolu 18
(reat kontinwat) kif ukoll taghti kull rimedju opportun.

‘3. finalment taghti kumpens xieraq in difett ghall-
vjolazzjonijiet lamentati.”

lI-fatti allegati

3. In sostenn tat-talba tieghu fir-rikors promotorju tal-
gudizzju r-rikorrent appellant jallega s-segwenti:

1. permezz ta' erba’ sentenzi tal-Qorti tal-Magistrati
bhala Qorti ta’ Gudikatura Kriminali tal-15 ta’ Mejju 2012
huwa kien gie kundannat komplessivament ghal sitt snin
habs u multa sostanzjali ghal reati prin¢ipalment ta’
sewqan ta’ diversi vetturi minghajr licenzja jew ghax kellu
s-sentenza sospiza ghallkemm kien hemm reati ohrajn
konsegwenzjali jew anki indipendenti;

2. id-difiza u |-prosekuzzjoni gablu li l-akkuzi li kienu
ged jingiebu kontra r-rikorrent fl-istess jum jigu kollha
trattati kontestwalment sabiex jigi applikat il “kontinwat”
izda [-Qorti tal-Magistrati rriteniet li I-kontinwat ma kienx
jirrizulta peress li kienet intuzat vettura differenti ghall-
kummissjoni tad-diversi reati;

3. id-decizjoni tal-Qorti tal-Magistrati inghatat bi ksur
tal-Artikolu 6 tal-Konvenzjoni ghaliex interpretat u applikat

hazin il-kuncett ta’ reat kontinwat u kien jispetta lill-
prosekuzzjoni li taghzel kif tixli lir-rikorrent appellant, u
kienet ukoll bi ksur tal-Artikolu 7 tal-Konvenzjoni peress li
I-Qorti tal-Magistrati tat interpretazzjoni estensiva tal-ligi
penali vjetata mill-Artikolu 7 imsemmi bi pregudizzju tar-
rikorrent appellant.

Ir-risposta tal-Avukat Generali tal-11 ta’ Dicembru
2012 ghar-rikors promotorju tal-gudizzju

4. L-Avukat Generali wiegeb ghar-rikors promotorju tal-
gudizzju tal-appellant billi b’'risposta tal-11 ta’ Dicembru
2012 u s-sottomissjonijiet tieghu jistghu jigu riassunti fil-
qosor kif gej:

1. in linea preliminari, il-Qorti kellha tiddeklina milli
tezercita |-gurisdizzjoni kostituzzjonali taghha stante li r-
rikorrent ma ezawriex ir-rimedji ordinarji quddiem il-Qorti
kompetenti;

2.  fil-mertu, ma kien hemm ebda ksur tal-Artikolu 39
tal-Kostituzzjoni u tal-Artikoli 6 u 7 tal-Konvenzjoni
Eworpea,;

3. it-talbiet  tar-rikorrent huma insostenibbli
ghaliex il-Qorti tal-Magistrati sabitu hati fug ammissjoni
tieghu stess wara li ezaminat i¢-Cirkostanzi tal-kaz skont
id-dettami tal-gustizzja fid-dawl tal-fatt li ma kienetx
obbligata bil-ligi li tiddeciedi dwar I-istess reati bhala
kontinwati u ghandha I-poter tikkalibra I-piena;

4. mhux minnu |i [-Qorti kompetenti tat xi
interpretazzjoni estensiva.

Ir-risposta ulterjuri tal-Avukat Generali tal-14 ta’
Jannar 2013 ghar-rikors promotorju tal-qudizzju

5. B'risposta ohra tal-14 ta’ Jannar 2013 awtorizzata
mill-ewwel Qorti I-Avukat Generali wiegeb ulterjorment
sostanzjalment kif gej:

1. jekk I-ghemil kienx jikkostitwixxi reat fil-mument Ii
twettag hija kwitjoni i tinkwadra fl-Artikolu 7 tal-
Konvenzjoni Ewropea u I-Artikolu 39(8) tal-Kostituzzjoni

izda jekk I|-ghemil in kwistjoni jammontax ghal reat
kriminali jew le ma hix kwistjoni ta’ natura kostituzzjonali u
ma tinkwadrax fl-Artikoli 7 jew 39(8) msemmija;

2. iI-fatti tal-kaz odjern ma jinkwadrawx fl-artikoli
msemmija ghaliex I-artikoli invokati mir-rikorrent jipprotegu
lill-individwu milli jkun akkuzat b’xi agir li fil-mument li jkun
wettqu ma jkunx jikkostitwixxi reat, li ma hux il-kaz odjern
peress li I-ghemil in kwistjoni kien ¢ertament jikkostitwixxi
reat meta twettaq dak |-ghemil;

3. dato ma non concesso li kien hemm xi ksur tad-drittijiet
fundamentali  tar-rikorrent, fic-Cirkostanza  tal-kaz
dikjarazzjoni ta’ tali ksur hija suffi¢jenti.

Ir-rikors tal-appellant tal-1 ta’ Frar 2013

6. Fir-rikors tieghu tal-1 ta’ Frar 2013 ir-rikorrent
appellant talab lill-ewwel Qorti sabiex in vista tan-natura
prettament legali tal-kaz tieghu joghgobha taghtih rimedju
temporanju billi jitgieghed bil-liberta” provizorja taht dawk
il-kondizzjonijiet li jidhrilha xierga u dan biex taghti effettiv
(sic) ghal dispozizzjoni tal-Kostituzzjoni u biex ma tgix
aggravata l-vjolazzjoni lamentata u stante illi din tkun biss
sospensjoni tal-esekuzzjoni tal-piena, ¢ertament |-iStat ma
jistax jghid illi ghandu pregudizzju.

Ir-risposta tal-Avukat Generali tal-20 ta’ Marzu ghar-
rikors tal-appellant tal-1 ta’ Frar 2013

7. Fir-risposta tieghu tal-20 ta’ Marzu 2013 I-Avukat
Generali wiegeb ghar-rikors imsemmi tal-1 ta’ Frar 2013
billi oggezzjona ghat-talba peress i I-ewwel Qorti ma
kienetx il-Qorti kompetenti sabiex taghti I-helsien mill-
arrest, il-helsien mill-arrest jinghata biss pendenti |-
pro¢eduri kriminali u mhux wara sentenza definittiva, ir-
rikorrent ma tax dettalji bizzejjed sabiex wahda mis-
sentenzi invokati minnu tigi identifikata sabiex ikun jista’
jlkkummenta dwarha u rigward sentenza ohra din ma
kienetx taghmel ghall-kaz tar-rikorrent peress li |-fattispeci
ta’ dak il-kaz ma kellhomx xjagsmu mal-fatti tal-kaz
tieghu.

8. B'digriet tal-4 ta’ Frar 2013 |-ewwel Qorti ordnat i r-
rikors msemmi jigi notifikat lill-kontroparti ghar-risposta u li
fl-udjenza li kien imiss il-partijiet jindirizzaw ukoll il-
lanjanza sollevata fir-rikors.

9. Wara s-seduta li kien imiss, dik tat-13 ta’ Marzu
2013 il-Qorti tat id-digriet appellat fil-21 ta’ Marzu 2013 li
gratu fil-pubbliku fl-udjenza tal-istess data.

Id-digriet appellat.

10. Bid-digriet appellat taghha tal-21 ta’ Marzu 2013 I-
ewwel Qorti pprovdiet fuq ir-rikors msemmi tal-1 ta’ Frar
2013 kif gej:

“II-Qorti,

“Rat ir-rikors de quo;

“Rat id-digriet pre¢edenti taghha;

‘Rat i-risposta datata |-20 ta’ Marzu 2013;

“‘Semghet lill-abbli rapprezentanti legali tal-partijiet fir-
rigward;

“‘Ghar-ragunijiet espressi fir-risposta tal-intimat fuq riferit;
“Tichad it-talba.”

11. Waqt is-seduta tal-21 ta’ Marzu 2013 li fiha nqara d-
digriet imsemmi Dr. Brincat li deher ghar-rikorrent
appellant li kien prezenti ghall-udjenza “ghall kull buon
fini” talab li jappella mid-digriet izda I-ewwel Qorti ¢anditlu
din it-talba.

Rikors tal-appell tar-rikorrent appellant

12. Ir-rikorrent Ryan Briffa hassu aggravat bl-imsemmi
digriet tal-21 ta’ Marzu 2013 u b’rikors tat-22 ta’ Marzu
2013 interpona appell minnu quddiem din il-Qorti u talab lil
din il-Qorti “joghgobha tirrevoka d-digriet moghti fil-21 ta’
Marzu 2013 u minflok tilga’ t-talba tieghu ghal rimedju
pendente lite biex hekk effettivament jigu mharsa d-
drittijiet fondamentali tieghu lamentati fir-rikors promotur.”

13.  Fil-gosor, |-aggravji tieghu huma s-segwenti: -
1. id-digrieti li jinghataw fejn jidhlu drittijiet fundamentali
ma humiex milquta bil-provvedimenti tal-Kodi¢i ta’

Procedura Civili dwar I-appellabilita’. 1d-digriet in kwistjoni
ma jistax jitgies wiehed interlokutorju ghaliex ma jmissx I-
andament tal-kawza izda jmiss id-dritt fondamentali u dan
jaqa’ taht ligi specjali u cioe™ I-Kap. 319 li fl-Artikolu 4(4)
tieghu jipprovdi li “kull parti fi proc¢edimenti migjuba
quddiem il-Prim’ Awla tal-Qorti Civili skont dan I-Artikolu
jkollha dritt ta’ appell quddiem il-Qorti Kostituzzjonali” u
skont Il-appelllant dan jinkludi provvediment dwar rimedju
temporanju u immedjat.

2. wara li spjega I-mertu tar-rikors tieghu kostituzzjonali
u r-ragunijiet ghaliex huwa jirritjeni li kienu gew miksura d-
drittijiet fondamentali tieghu mharsa bl-Aritkoli 6 u 7 tal-
Konvenzjoni Ewropea u bl-Artikolu 39 tal-Kostituzzjoni,
sostna li ¢-¢ahda ghar-rimedju provizorju hija gravi ghaliex
bid-dewmien taz-zmien kwalunkwe dritt illi huwa ghandu li
ghall-ingas ihallas biss ta’ dak li ghamel u mhux ta’ erba’
darbiet dik il-mieta, huwa urgenti u rimedju moghti
tardivament huwa inutli.

Risposta tal-appell tal-intimat Avukat Generali tad-9
ta’ April 2013 ghar-rikors tal-appell tar-rikorrent

14. B'risposta tad-9 ta’ April 2013 I-intimat Avukat
Generali rrisponda billi talab li din il-Qorti joghgobha
tichad I-appell u tikkonferma |-imsemmja digrieti tal-21 ta’
Marzu 2013 moghtija mill-Ewwel Onorabbli Qorti, bl-
ispejjez taz-zewq istanzi kontra r-rikorrent appellant.

15. Fir-risposta tieghu, wara li ppuntwalizza I-fatti tal-kaz
fuq il-linji sostanzjalment gia migjuba minnu fir-risposti
tieghu ghar-rikors promotorju tal-gudizzju u ghar-rikors tal-
appellant tal-1 ta’ Frar 2013, I-Avukat General ghamel is-
sottomissjoniejiet li gejjin:

1. in linea preliminari, l-appell odjern hu irritu u null u
dan skont |-Artikolu 229 tal-Kap. 12 Ii stante li [-appellant
ma setax jappella mid-digriet in kwistjoni gabel ma I-
ewwel Qorti tippronunzja d-decizjoni finali dwar il-mertu
tal-kaz li, fi kwalunkwe kaz, ma jipprezenta ebda ksur ta’
drittijiet fundamentali tal-appellant;

2. permezz tat-talba ghal interim measure l|-appellant
kien gieghed jintenta jikseb “rimedju” li fis-sustanza tieghu
kien jiffigura fit-talbiet tar-rikors promotorju qabel mal-
ewwel Qorti tippronunzja ruhha dwar il-mertu tal-azzjoni;

3. l-appellant ma ezawrix ir-rimedju ordinarju li kien
disponibbli ghalih li jappella mis-sentenzi tal-Qorti tal-
Magistrati li minnhom qieghed jappella u jitlob is-

sospensjoni tal-istess sentenzi konsegwenzjalment tal-
piena ta’ prigunerija inflitta;

4., il-fatt li r-rikorrent ma jagbilx mar-ragunijiet ghaliex -
ewwel Qorti ma kkonsidratx ir-reati in kwistjoni bhala reat
wiehed kontinwat ma jammontax awtomatikament ghal
ksur tad-drittijiet fundamentali tieghu peress li spetta lil dik
iI-Qorti tiddetermina jekk ir-reati in kwistjoni ghandhomx
jitgiesu reat wiehed kontinwat jew le u I-fatt li [-Qorti
ddecidiet mod iehor milli ried ir-rikorrent bl-ebda mod ma
jilledi d-drittijiet fundamentali tieghu;

5. in kwantu ghall-interim measure mitlub din il-Qorti fil-
gurisdizzjoni  kostituzzjonali taghha ma hix il-Qorti
kompetenti sabiex taghti I-helsien mill-arrest li skont il-ligi
jinghata biss pendenti proc¢eduri kriminali u mhux wara
sentenzi definittivi kif ged jippretendi I-appellant.

Konsderazzjonijet ta’ din il-Oorti

16. II-Qorti tibda biex tghid li kif hi impostata t-talba tal-
appellant fir-rikors tieghu tal-appell jidher i l-appellant
gieghed jappella minn digriet wiehed biss tal-21 ta’ Marzu
2013 ghalkemm fdik id-data inghataw Zzewg digrieti,
wiehed i bih giet mi¢huda t-talba tal-appellant ghal
rimedju temporaniju billi jitgieghed bil-liberta’ provizorja u I-
iehor li bih giet michuda t-talba tal-appellant sabiex
jappella mid-digriet tal-Qorti li bih ¢ahditlu t-talba ghar-
rimedju temporanju. Peress li fit-talba tieghu fir-rikors tal-
appell I-appellant jitlob lil din il-Qorti li wara li “tirrevoka d-
digriet moghti fil-21 ta’ Marzu 2013” din il-Qorti ghandha
‘minflok tilga’ t-talba tieghu ghal rimedju pendenti lite”
jidher li l-appell hu proprjament mid-digriet li bih giet
michuda t-talba ghall-hekk msejjah rimedju temporanju.

B’'danakollu, in vista tan-natura partikolari tal-proceduri
kostituzzjonali, tal-fatt li kien hemm zewg digrieti bl-istess
data msemmija fit-talba fir-rikors tal-appell, tal-fatt i
wiehed mill-aggravji tal-appell jindirizza proprju d-digriet
tal-25 ta’ Marzu 2013 li bih giet mi¢huda t-talba tal-
appellant sabiex jappella u Il-applikabbilita® ghalih tal-
provvedimenti tal-Kodici tal-Procedura Civili, in vista wkoll
tar-rabta bejn iz-zewg digrieti msemmija u bejn I-appell
mid-digriet ghal “rimedju temporanju” u d-digriet li bih giet
michuda t-talba sabiex isir appell mid-digriet li ¢ahad it-
talba ghal “rimedju temporanju” u, finalment, ukoll in vista
tal-fatt li fir-risposta tieghu ghall-appell I-Avukat Generali
jidher li assuma li I-appell gieghed effettivament isir miz-
zewg digrieti msemmija, tant i jibda billi jghid li z-zewg
digrieti ghandhom jigu konfermati, in linea preliminari
jsostni li “l-appellant ma setax jappella mill-imsemmi
digrieti” u fit-talba konkjuziva tieghu jitlob li din il-Qorti
‘joghgobha tichad I-appell tal-appellant u tikkonferma |-
imsemmija digrieti tal-21 ta’ Marzu 2013”, din il-Qorti ser
tikkonsidra i l-appell sar miz-zewg digrieti moghtija fil-21
ta’ Marzu 2013, kemm dak li bih giet michuda t-talba ghal
‘rimedju temporanju” kif ukoll dak li bih giet michuda t-
talba tar-rikorrent sabiex jappella minn dak id-digriet.

17. L-ewwel li trid tigi indirizzata minn din il-Qorti hija I-
pregudizzjali sollevata mill-Avukat Generali fir-risposta
tieghu dwar I-irritwalita™ u nullita® tal-appell tar-rikorrent
Ryan Briffa. Ir-raguni moghtija mill-Avukat Generali hija i
I-Artikolu 229 tal-Kap. 12 huwa applikabbli wkoll fi¢-
cirkostanzi ta’ dan I-appell peress li l-appellant ma setax
jappella mid-digrieti li minnha qged jippretendi jappella
gabel ma l-ewwel Qorti tippronunzja d-decizjoni finali dwar
il-mertu tal-kaz.

18. Min-naha tieghu l-appellant jirribatti li d-digriet li
minnu ged jappella ma hux digriet interlokutorju izda huwa
digriet ta’ rimedju li jmiss id-dritt fundamentali li jaga’ taht
ligi spec¢jali u Cioe™ I-Kap. 319 Ili fl-Artikolu 4(4) tieghu
jipprovdi li fi procedimenti quddiem il-Prim’ Awla tal-Qorti
Civili skont I-istess artikolu kull parti jkollha dritt ta’ appell
quddiem din il-Qorti. L-apellant issostni li dan jinkludi
provvediment dwar “rimedju temporanju u immedjat”.

19. L-Artikolu 4 tal-Kap. 319 li ghalih jaghmel riferenza I-
appellant jipprovdi, fil-partijiet tieghu relevanti ghall-
vertenza odjerna, kif gej:

“4. (1) Kull persuna li tallega li xi wiehed mid-Drittijiet tal-
Bniedem u Libertajiet Fundamentali jkun gie, ikun ged jigi
jew ikun x’aktarx ser jigi miksur dwarha, jew kull persuna
ohra li I-Prim’ Awla tal-Qorti Civili fMalta tista’ tahtar ad
istanza ta’ xi persuna li hekk tallega, tista’, bla hsara ghal
kull azzjoni ohra dwar l-istess haga i tkun tista’ ssir
legalment, titlob lill-Prim’ Awla tal-Qorti Civili ghal rimedju.

“(2) I-Prim Awla tal-Qorti Civili ghandu jkollha
gurisdizzjoni originali li tisma’ u tiddeciedi kull talba
maghmula minn xi persuna skont is-subartikolu (1), u tista’
taghmel dawk l-ordnijiet, tohrog dawk l-atti u taghti dawk
id-direttivi li tgis xierqa sabiex twettaq, jew tizgura t-twettiq
tad-Drittijiet tal-Bniedem u Libertajiet Fundamentali li ghat-
tgawdija taghhom tkun intitolata dik il-persuna:

“Izda 1-Qorti tista’, jekk tqgis li jkun desiderabbli li hekk
taghmel, tirrifjuta li tezercita s-setghat taghha skont dan
issubartikolu fkull kaz meta tkun sodisfatta li mezzi xierga
ta’ rimedju ghall-ksur allegat huma jew kienu disponibbli
favur dik il-persuna skont xi ligi ordinarja ohra.

-- OMISSIS —

“(4) Kull parti fi procedimenti migjuba quddiem il-Prim’
Awla tal-Qorti Civili skont dan I-artikolu jkollha dritt ta’
appell quddiem il-Qorti Kostituzzjonali.”

20. Is-setgha tal-Prim’ Awla, ormai stabbilita fil-prattika
tal-grati taghna, li taghti ordnijiet ta’ natura temporanja
bhal dawk mitluba mir-rikorrent jidher li hija msejjsa fuq
dak dispost fis-subartikolu (2) tal-Artikolu 4 fuq Ccitat.
Skont dan is-subartikolu I-Prim’ Awla tal-Qorti Civili
ghandha s-setgha li, fir-rigward ta’ kull talba maghmula
minn xi persuna li tallega skont is-subartikolu (1) tal-istess
artikolu i jkun qged jigi miksur jew li xX’aktarx ser jigi miksur
xi dritt fundamentali tieghu, “taghmel dawk [-ordnijiet,
tohrog dawk l-atti u taghti dawk id-direttivi li tgis xierga

sabiex twettaq, jew tizgura t-twettiq tad-Drittijiet tal-
Bniedem u Libertajiet Fundamentali |i ghat-tgawdija
taghhom tkun intitolata dik il-persuna” (sottolinear tal-

Qorti).

21. Ordnijiet, atti jew direttivi bhal dawn, mahruga mill-
Prim’ Awla tal-Qorti Civili gabel id-deciZjoni tal-mertu tat-
talba maghmula skont I-Artikolu 4(1) imsemmi,
kuntrarjament ghal dak sottomess mill-appellant, ma
jistghux ikunu  hlief interlokutorji  ghaliex jigu
necessarjament inizjati matul I-andament tal-kawza, ihallu
ghal kollox miftuh id-dibattitu fil-mertu tar-rikors, ma hux
ta’ natura definittiva, u necessarjament jippresta ruhu i jigi
mibdul mill-Qorti’.

22. B’dankollu, peress li gie stabbilit li d-digriet in
kwistjoni inghata fi skont I-Artikolu 4(2) isegwi li kif dispost
fis-subartikolu (4) tal-istess artikolu |-parti interessata fl-
istess pro¢ediment ghandha dritt ta’ appell quddiem din il-
Qorti. In vista tal-fatt li I-Kostituzzjoni tipprovdi li lI-appell
f'dan il-kaz huwa dritt tal-parti dan ma jistax ikun suggett
ghall-permess tal-Prim’ Awla tal-Qorti Civili u ghalhekk
dak provdut fl-Artikolu 4(4) tal-Kostituzzjoni jipprevali fuq
dak dispost fl-Artikolu 229 tal-Kap. 12.

23. ll-pregudizzjali sollevata  mill-appellat  Avukat
Generali li l-appell huwa irritwali u null gieghda ghalhekk
tigi respinta u d-digriet tal-ewwel Qorti li bih ¢ahdet it-talba
tal-appellant biex jappella ser jigi mhassar.

24. Issa ser jigi konsidrat |-appell mid-digriet tal-ewwel
Qorti li bih ¢ahdet it-talba tal-appellant ghal “rimedju
temporanju” billi jitgieghed bil-liberta” provizorja taht dawk
il-kundizzjonijiet li jidhrilha xierga I-ewwel Qorti.

25. Apparti diversi konsiderazzjonijiet li jin¢idu fuq il-
mertu tar-rikors tieghu quddiem [|-ewwel Qorti,
specifikatament dwar i¢-Cahda tal-ewwel Qorti tat-talba
tieghu ghal “rimedju temporanju” |-appellant jilmenta li “¢-

' Ara Q. App. Civ., Emanuel Abela v. Perit Arkitett Fred Valentino et., 4/12/1998; Q.
App. Civ., Alfred Piscopo v. Direttur tas-Servizzi So¢jali, 4/5/1992, Vol. LXXVL.ii.252).

¢ahda ghar-rimedju provizorju hija gravi ghaliex bid-
dewmien taz-zmien kwalunkwe dritt illi ghandu I-esponenti
illi ghallingas ihallas biss ta’ dak li ghamel u mhux ta’ erba’
darbiet dik il-mieta, huwa urgenti. Rimedju moghti
tardivament huwa inutli.”

26. Qabel kollox din il-Qorti tirrileva s-segwenti:
1. ir-rikors promotorju tal-gudizzju gie prezentat fil-5 ta’
Dicembru 2012;

2. fis-6 ta’ Dicembru 2012 I-ewwel Qorti appuntatu ghas-
smigh ghat-12 ta’ Dicembru 2012;

3. ir-rikorrent appellant gie notifikat bid-data tas-smigh fis-
7 ta’ Dicembru 2012;

4. fid-data tas-seduta tat-12 ta’ Dicembru 2012 l-avukat
tal-appellant ma deherx ghaliex kien msiefer u s-seduta
giet differita ghall-15 ta’ Jannar 2013;

5. fid-data tas-seduta tal-15 ta’ Jannar 2013 dehru r-
rikorrent assistit mill-avukat tieghu u l-avukat tal-Avukat
Generali izda ma gew prodotti ebda provi u |-kawza giet
differita ghat-13 ta’ Marzu ghall-provi tal-appellant;

6. fl-1 ta’ Frar 2013 l-appellant pprezenta t-talba tieghu
lill-ewwel Qorti ghal “rimedju temporanju”.  L-Artikolu
6(3)(d) tal-Konvenzjoni u [|-Artikolu 39(6)(d) tal-
Kostituzzjoni jinkorporaw aspett specifiku tad-dritt ghal
smigh xieraq garantit bl-Artikoli 6(1) tal-Konvenzjoni u
39(1) tal-Kostituzzjoni Ii jrid jitgies fi kwalunkwe
apprezzament ta’ kemm kienu xierqa I-proc¢edimenti u
ghalhekk I-ilment tar-rikorrent appellant jigi ezaminat mill-
perspettiva ta’ dawn l-artikoli mehudin flimkien.

27. Mill-premess ma jidhirx li r-rikorrent habrek wisq
sabiex jottjeni rimedju tempestivament ghalkemm issa
jilmenta li “Rimedju moghti tardivament huwa inutli”.

28. Inoltre, I-proviso tas-subartikolu (2) tal-Artikolu 4 tal-
Kap. 319 jipprovdi li I-Prim’ Awla tal-Qorti Civili tista’
tiddeklina milli tezerc¢ita s-setghat taghha skont I-istess
subartikolu f'kull kaz fejn tkun sodisfatta li mezzi xierqa ta’

rimedju ghall-ksur allegat huma jew kienu disponibbli
favur il-persuna skont xi ligi ordinarja.

29. Tenut kont |li gie stabbilit li talba ghal “rimedju
temporanju” taga’ biex tigi kunsidrata proprju tanht I-
Artikolu 4(2) tal-Kap. 319 isegwi li |-proviso tal-istess
subartikolu japplika wkoll ghal dik it-talba.

30. Ma jirrizultax li r-rikorrent appellant intavola xi appell
mis-sentenzi tal-Qorti tal-Magistrati li minnhom jilmenta u
konsegwenzjalment ma saret ebda talba da parti tieghu
ghas-sospensjoni tal-esekuzzjoni tal-istess sentenzi Kkif
kien intitolat jaghmel skont id-dispozizzjonijet relevanti tal-
Kodi¢i Kriminali. Li kieku r-rikorrent ghamel uzu mir-
rimedji ordinarji msemmija kien jottjeni |-istess rimedju u I-
istess rizultat identiku li talab minghand I|-ewwel Qorti.
Minflok, dawk |-istess sentenzi thallew mill-appellant
jghaddu in gudikat u jsiru definittivi.

31. Ghalhekk meta l-ewwel Qorti ¢ahdet it-talba tar-
rikorrent ghal rimedju temporanju kienet ged taghmel uzu
mis-setgha li jaghtiha I-proviso tal-Artikolu 4(2) tal-Kap.
319 u in vista ta’ dak premess din il-Qorti ma ssibx
ragunijiet suffi¢jentement gravi sabiex tiddisturba dik id-
diskrezzjoni kif ezercitata mill-ewwel Qorti, li anzi din il-
Qorti pjenament tikkondividi.

DECIDE

Ghal dawn il-motivi tilga’ I-appell in kwantu ghad-decizjoni
tal-ewwel Qorti tal-21 ta’ Marzu 2013 li biha ¢ahdet it-talba
tar-rikorrent appellant sabiex jappella quddiem din il-Qorti
u ghaldagstant thassarha u tichad I-appell ghall-
kumplament u tikkonferma d-decizjoni tal-ewwel Qorti tal-
21 ta’ Marzu 2013 li biha c¢ahdet it-talba tar-rikorrent
appellant ghal rimedju temporanju.

Fi¢-cirkostanzi l-ispejjez ta’ din I-istanza jibqghu bla taxxa
bejn il-partijiet filwaqt i l-ispejjez tal-ewwel istanza
konnessi ma’ dan l-in¢ident jibqghu riservati ghall-gudizzju
finali.

< Sentenza Finali >

